
ZABOR BILKETAREN TASAK 76 1GO DIRA

GORBEIALDEKO ZABORREN PARTZUERGOAREN PROPOSAMENA AHO BATEZ ONARTU DA URKABUSTAIZKO 0SOKO

BILKURAN.

Gorbeialdeko Zaborren Partzuergoak zabo-
rren tasa %6 igotzea erabaki du, eta Urka-
bustaizko Udalak aho batez onartu zuen
urriaren 25ean.

Zerbitzuaren azterketan 2024ko ekital-
diko aurrekontu partidetan jaso beharreko
kontzeptuen ondoriozko kostuen aurreikus-
pen bat egin da, eta horri gehitu zaizkio zer-
bitzua emateari dagozkion beste batzuk;
hala nola, zerbitzuaren kudeaketa ekono-
mikoak sortutako gastuak, tasen bilketa, or-
daindu gabekoen kudeaketa eta abar, elkar-
tutako toki erakundeek beren gain hartzen
dituztenak. Azkenik, Partzuergoaren akti-
boen amortizazio gastuak ere kontuan har-
tu dira, zehazki edukiontziei dagozkienak.

Azterketa egin ondoren, 2024ko ekital-
dirako gastuen aurreikuspen bat egin da,
aplikatu beharreko tasen gehieneko muga
zehazten duena.

Urteetako datuak: Gastu totalak

2019 528.914,19 €
2020 582.798,22 €
2021 621.519,90 €
2022 648.592,02 €
2023 724.646,76 €

Partzuergoak 2024an plantara era-
mango dituen tonen kalkuluari dagokio-
nez, azken ekitaldietako datuetan eta
aurtengo proiekzioan oinarritutako esti-
mazioa egingo da.

Kontzeptu horrek eragindako kostuak
kalkulatzeko, halaber, tresnen eta tamai-
na handiko gauzen gordailuaren kostua
ere gehitu beharko litzateke.

Gainera, hondakin mota horiek beste
urte batzuetan izan dituzten tonak ikusi-
ta, 2024an 140 tona inguru botako direla
uste da.

Hiri-hondakin solidoak biltzeko
kontratua, gainerakoen frakzioa (ontzi-
rik gabe eta Aramaio gabe), BEZ barne:
347.564,69 €

- Komunitateko konpostaje-zerbitzua:
30.261,00 €

Ontzien gaikako bilketa

2023ko ekitaldiari dagokionez, badiru-
di aurreko ekitaldietan aipatutako joera
sendotzen ari dela, eta ontzien salmen-
tatik lortutako diru sarrerak bilketak eta
kudeaketak eragindako kostuak baino
handiagoak direla.

2023. urtea (aurreikuspena):

- Ontziak saltzeagatiko sarrerak: (BEZik
gabe eta Aramaio gabe): 101.050,07 €

- Kalitate onagatiko hobariak eta diru-sa-
rrerak (Aramaio gabe): 18.175,04 €

- Gastuak (BEZik gabe): 83.718,12 €.

URKABUSTAIZKO UDALA

ETXEBIZITZAK
PROFESIONALEN LOKALAK
SALTOKIAK

OSTALARITZA - KIROLAK - BESTEAK

TXOKOAK

TABERNA KAFETEGIAK
TENEDORE 1EKO JATETXEAK
TENEDORE 2KO JATETXEAK 1
OSTATU-NEKAZAL ETXE

20 P. ARTEKO ZAHARREN EGOITZA 1,0

GUNE SOZIALAK
HIPIKA

INDUSTRIA

500 m2 arte

501 eta 1,000 m2
1,001 eta 3,000 m2
10,000 m2tik gorakoak

URKABUSTAIZ GUZTIRA

2024ko tasak  Errolda berriarekin totala
837 94,98 79.498,26
17 94,98 1.614,66
10,0 189,88 1.898,80
1 265,94 265,94
8,0 265,94 2.127,52
3 456,00 1.368,00
1,0 569,68 569,68
3,0 233,54 700,62
233,54 233,54
9,0 168,90 1.520,10
1,0 189,48 189,48
12,0 210,08 2.520,96
1,0 768,78 768,78
1,0 1.178,20 1.178,20
1,0 2.356,62 2.356,62

96.811,16



JASANGARRITASUNA

URRIAREN 29AN, IGANDEAN, Xill. URKABUSTAIZKO
NEKAZARITZA ETA ABELTZAINTZA AZOKA

GANADU ERAKUSTALDIA, NEKAZARITZAKO ELIKAGAIEN ETA ARTISAUEN SALMENTA, MUSIKA, HERRI KIROLAK,
TXAPELKETAK ETA HAURRENTZAKO TAILERRAK.

Urkabustaizko nekazaritza eta abeltzaintza
azoka klasiko bat da dagoeneko. Hama-
hirugarren edizioa urriaren 29an, igandea,
ospatuko da Izarran.

Aurreko edizioetan bezala, egitarauak
mota guztietako ekitaldiak batuko ditu.

Ohi bezala, 11:00etan hasiko da, gana-
dua azokara sartzen denean. Ordu horreta-
tik aurrera eta 14:30ak arte, zaldi, behi, ardi
eta ahuntz azienda erakutsiko da. Guztira
175 abelburu izango dira, guztiak Urka-
bustaizkoak. Halaber, frontoi berrian ne-
kazaritzako elikagaiak eta artisauak erosi
ahal izango dira. 47 postu jarriko dira: 22
artisautzarako eta 25 nekazaritzako elika-
gaietarako, horietatik ia erdia udalerrikoak.

Ordu berean hasiko da Feriako Ill. Bolo
Txapelketa. Izenematea 5 eurokoa izango
da eta toki berean egingo da. Parte hartzea
binakakoa izango da eta lau sari banatuko
dira gizonezko eta emakumezkoen katego-
rietan.

12:00etatik 13:00etara, musika anima-
zioa izango da Urkabustaizko Musika Esko-
lako trikitilarien eta pandero joleen eskutik.

Halaber, 12:00etatik 14:30era egurrezko
jolasak eta tailerrak jarriko dira hurbiltzen di-
ren txikienentzat.

Otsoaren kalteak salatzeko protesta
Aldarrikapenerako eta protestarako tartea
ere izango da. 12:00etan elkarretaratzea
egingo da otsoa herriko abeltzainei eragi-
ten ari zaien kalteen aurka protesta egiteko.
Egoera hori luzatzen ari da, eta urtetik urte-
ra intzidentzia handiagoa da. Administrazio
publikoak behar diren neurriak hartu behar
ditu lehen sektorean eragin hori minimizat-
zen saiatzeko.

12:30ean herri kirolen erakustaldia egin-
go da, hainbat modalitaterekin: ingudea, far-
do jasotzea, harri jasotzea eta aizkolari “he-
galaria”, besteak beste. Erakustaldia Zigoitia
herri kirol taldeak egingo du. Harri jasotzai-

leen kasuan, Eider Duranak, Ibon Murgak
eta Isuskok hartuko dute parte.

Eta, azkenik, ez ahaztu azkeneko hitzor-
duaz: azoka itxi aurretik, 14:15ean artisau
produktuen sortak zozketatuko dira.

Zirkulazioan eragina

Bestalde, feriaren beste aldea kontutan
hartuta, herritarrei jakinarazten zaie azoka
dela-eta ezinbestez, urriaren 29an, igandea,
ibilgailuen zirkulazioa itxiko dela La Esta-
cion kalean, Renfeko geltokiaren eta okin-
degiaren artean 7:30etik 16:00etara.

Neurri horrek eragozpenak eragin die-
zazkieke kaleko tarte horretako atarietan
bizi diren bizilagunei, igande goizean ezin-
go baitute ibilgailuetan, garajeetan eta
aparkalekuetan ibili. Gainera, herritarrei
eskatzen zaie La Estacion kalean eta fron-
toiko aparkalekuan ez aparkatzea 07:30etik
17: OO0etara. Udalak herritarrei barkamenak
eskatzen dizkie eragozpenengatik.

BERDINTASUNA

AZAROAREN 30ERAKO
GREBA FEMINISTAREN

DEIALDIA

HERRITARREI DEI EGITEN ZAIE EZTABAIDA TALDEEKIN BAT EGIN ETA GREBAN

PARTE HAR DEZATEN.

Zaintzarako eskubide kolektiboaren alde
egin nahi dugu, hau da, pertsona guztiek
bizitza osoan zehar, askatasunez eta kon-
promisoz, zaintzak eskaintzeko eta jasot-
zeko duten eskubidearen alde. Zainketa
lanen egungo antolaketa soziala eraldatu
nahi dugu, eta horrek esan nahi du bai
gaur egungo egoerarik prekarioenei eta
kolapsatuenei erantzutea, bai epe luzera
begiratzea eta bizitza erdigunean jarriko
duen eta sistema kapitalista, arrazista
eta heteropatriarkala gaindituko duen

sistema sozial bat irudikatu eta definit-
zea.

Zaintza eredua aldatzeko beharra
hiru elementutan datza: zaintza lanen
aitortza eta banaketa falta, zaintzaileen
lan baldintza eskasak eta horren on-
doriozko arretaren kalitate txarra. Ho-
rretarako, zaintza lanak demokratizatu
behar dira, zaintzak pertsona guztien
eskura egon behar du. Eta arlo publiko-
tik finantzazioa eta kalitatea bermatu
behar dira.

ENPLEGUA

UDALAK BOST
GAZTE KONTRATATUKO
DITU URTEBETERAKO

16 eta 30 urte bitarteko pertsona horiek
Lanbiden alta emanda egon beharko dute.

Udalak 16 eta 30 urte bitarteko bost
pertsona kontratatuko ditu EGF-Plus pro-
gramaren bidez.

Kontratazioa urtebeterako izango da,
eta %100eko dedikazioa izango dute. Bete
beharreko lanpostuak honako hauek izan-
go dira: zerbitzu anitzetako langile bat,
administrari laguntzaile bat, ingurumen
hezitzaile bat, kultura eta gizarte zerbit-
zuetako teknikari bat eta administrazio
orokorreko teknikari bat.

Pertsona horiek Lanbiden alta emanda
egon beharko dute.

Plaza horiez gain, litekeena da urtea
amaitu baino lehen Udalak enplegu deial-
di berriak argitaratzea herritarren hainbat
profiletarako.



‘AUZOKO’ PROGRAMA, ELKARBIZITZA
EUSKARAREN BIDEZ ERRAZTEKO

USKARATIK

hurbildu!

Euskaratik urrun bizi diren eta, bestetik, eus-
karaz bizi diren familien elkarbizitzarako
gune bat sortzeko helburuarekin sortu da.
Gune eta une horietan udalerriko kultura
eta hizkuntza aniztasunari balioa ematea,
elkar ezagutzea eta bi norabideko harrera

GIZA ESKUBIDEAK

sustatzea bilatzen da. Hau da, euskaratik
hurbil bizi diren familiek hizkuntzaren bidez
euskararekiko haria sortzen dute, eta euska-
ratik urrun bizi direnek, berriz, beren hizkunt-
za eta kultura aniztasunarekiko haria.
Honako hauek dira helburuak: euskaratik

urrun dauden familiak euskarara hurbiltzea;
herriko hizkuntza aniztasunaz kontzientziat-
zea, bereziki familia euskaldunak; familien
artean kultura aniztasuna eta kultura arteko-
tasuna sustatzea; eta familien arteko elkar
ezagutza eta bizikidetza.

Familiak elkarren artean adostutako saio
gidatuak edota jarduerak egiteko bilduko
dira.

Zure familia oraindik euskarara hurbildu
ez bada, edo, aldiz, euskara zuen hizkuntza
bada, anima zaitez: hilero saio bat egingo
dugu familian ondo pasatzeko; eta euskara
eta kultur aniztasuna batera landuko ditugu.

Saioak hilabete bakoitzeko bigarren
igandean izango dira. Lehenengoa azaroa-
ren 12an izango da, goizeko 10:00etatik
14:00etara, Urkabustaizko Kultur Etxean.

Animatu eta eman izena:
https://labur.eus/auzokofamiliakurkabustaiz

UDALAREN KOMUNIKATUA, PALESTINAR HERRIAK
SUFRITZEN DUEN EGOERA LARRIA SALATZEKO

GATAZKAREN KONPONBIDEAREN ALDE EUSKAL GIZARTE ZIBILAK DEITUTAKO MOBILIZAZIOETAN PARTE HARTZEKO DEIA

EGIN DIE HERRITARREL

Urkabustaizko Udalak bere kezka adiera-
zi nahi du Palestinako egoeragatik. Gaza
indarkeria egoera onartezin baten biktima
nola bihurtu den ikusten ari gara gaur egun,
eta, beraz, inoiz baino gehiago, deseskalat-
zearen, elkarrizketaren eta negoziazioaren
aldeko hausnarketa azpimarratzen dugu.
Ez dago negoziazioa eta akordioa ez den
bestelako alternatiba bideragarririk.

la 20 urteko blokeoaren ondoren, Gazan
bizi diren pertsonak zigor kolektibo baten
biktima izaten ari dira; bonbardatzen dituzte,
eta ura, elektrizitatea eta erregaia bezalako
oinarrizko horniduretarako sarbidea eten
zaizkie. Bat gatoz Nazio Batuen iritziarekin:
hau ez da onargarria. Nazioarteko zuzenbi-
dearen urraketa onartezina da, nazioarteko
komunitateak onartu ezin duena.

lldo horretan, bat egiten dugu Gaza hel-
buru hartzen duen edozein operazio militar
gelditzeko eskaerarekin, bai haren ondorio

humanitarioengatik zein politikoengatik,
elkarrizketa bidezko edozein konponbide
atzeratzen dutelako irtenbidea ia ezinezkoa
bihurtuz.

Errealitate horren aurrean, nazioartea
ezin da besoak gurutzatuta geratu. 75 urte-
ko gatazka da, Nazio Batuen ebazpenak ino-
la ere bete ez dituen gatazka. Statu quo-a,
orain artekoa, mantentzea ez da aukera bat,
eta nazioarteko komunitateak bertan dau-
den aldeak animatu behar ditu elkarrizketa
eta negoziazio prozesu bat ezar dezaten,
bake justu eta iraunkor bati ateak irekitzeko.

Bake horrek, gure ustez, nahitaez ekarri
behar du Palestinaren okupazioa amaitzea
eta haren eskubide nazionalak aitortzea, es-
tatu independente eta bideragarria eratzeko
eskubidea barne.

Horregatik guztiagatik, Urkabustaizko
Udalak dei egiten du euskal gizarte zibilak
antolatutako mobilizazioetan parte hartze-
ra, azken 75 urteetan Palestinako herriari
bakean eta askatasunean bizitzeko aukera
kendu dion gatazka konpontzeko.



Basaurin bizi izan zen umetan, eta Euskal He-
rriko Unibertsitatean Komunikazio-zientzietako
lizentziatura egin zuen. Nazioarteko garapena-
rekin eta lankidetzarekin lotutako graduondoko
ikasketak egin zituen, baita komunikazioarekin
eta generoarekin lotutakoak ere.

Feminismoaz eta emakumeen egoeraz intere-
satuta, prozesu autodidakta bati ekin zion, gaur
egun erreferente feminista ezaguna izatera iritsi
arte.

GCKEen esparruan hasizen lanean, Komunikazio
arduradun eta Prestakuntza koordinatzaile gisa.
Faktoria Lila erakunde komunitarioaren sorre-
ran parte hartu zuen, eta gaur egun bertako sare
sozialen koordinatzailea, prestatzailea eta ku-
deatzailea da. Generoari, berdintasunari, feminis-
moei, indarkeria sinbolikoari, maitasun erroman-
tikoaren kritikari, lidergoari eta komunikazioari
buruzko prestakuntza-tailer ugari eman ditu.

Nazioan eta nazioartean ezaguna da El Tor-
nillo-rako feminismoari buruz egiten dituen
bideocengatik. La Tuerkaren webgunean, PU-
blicoTVn eta YouTuben argitaratzen dira, eta iro-
nia eta sarkasmoa dituzte ezaugarri. Horietan,
emakumeen eta gizonen eta pertsona disiden-
teen arteko desberdintasunekin lotutako gaiak
jorratzen ditu. ETBko eta La Sextako telebista
saioetan ere aritu da tertuliakide gisa. lrantzu
Varelak prentsan idazten du, borroka feministaz
eta matxismoaren kritikaz. “El nunca me pegd”
dokumentalaren zuzendaria izan zen; bikote he-
terosexualen arteko harremanean eragindako
indarkeria psikologikoari buruzkoa da lana.

EH Bilduren Bizkaiko senaturako hautagaiizan
zen 2015eko Espainiako hauteskunde orokorre-
tan, eta gaur egun, Andrea Momoitio kazetaria-
rekin batera, “La Sinsorga” Bilboko Kultur Zentro
Feminista sortu du.

Irantzu
Varela Urrestizala

1974, Portugalete

Pasd su infancia en Basauriy estudio en la Uni-
versidad del Pais Vasco donde se licencio
en Ciencias de la Comunicacion. Curso estudios
de posgrado relacionados con el desarrollo vy la
cooperacion internacional y también con la co-
municacion y el género.

Interesada por el feminismoy la situacion de las
mujeres, inicid un proceso autodidacta hasta lle-
gar a ser, hoy en dia, una reconocida referente
feminista.

Empezo a trabajar en el ambito de las ONGD
como responsable de Comunicacion y coordina-
dora de Formacion. Fue participe de la creacion
de la organizacion comunitaria Faktoria Lila don-
de actualmente es coordinadora, formadora y
gestora de redes sociales. Ha impartido numero-
sos talleres de formacion sobre género, igualdad,
feminismos, violencia simbodlica, critica del amor
romantico, liderazgo y comunicacion.

Es conocida a nivel nacional e internacional por
los videos sobre feminismo que elabora para El
Tornillo. Videos que se publican en la web de La
tuerka, en PuUblicoTV y en YouTube y que estan
caracterizados por laironfay el sarcasmo. En ellos,
trata temas relacionados con las desigualdades
entre mujeres y hombres y personas disiden-
tes. También ha intervenido como tertuliana en
programas de television de la cadena ETB y La
Sexta. I[rantzu Varela escribe en prensa, acerca de
la lucha feminista y la critica al machismo. Fue
directora del documental El nunca me pego, el
cual trata sobre la violencia psicolégica ejercida
en una relacion de pareja heterosexual.

Ha sido candidata de EH Bildu al senado por Viz-
caya en las elecciones generales de Espana de
2015y actualmente ha creado junto con la perio-
dista Andrea Momoitio, el proyecto “La Sinsorga’,
Centro Cultural Feminista en Bilbao.



